Ա Մ Փ Ո Փ Ա Թ Ե Ր Թ 
«Թանգարանների և Հայաստանի Հանրապետության թանգարանային ֆոնդի  մասին» Հայաստանի Հանրապետության օրենքի  նախագծի վերաբերյալ շահագրգիռ  գերատեսչությունների առաջարկությունների և դիտողությունների վերաբերյալ
	Առաջարկու​թյան և դիտո​ղության հե​ղի​նակը (առա​ջար​կության ստացման ամսաթիվը)
	Առաջարկության և դիտողության
բովանդակությունը
	Եզրակացություն

	ՀՀ քաղաքաշինութ-յան նախարարության
28.10.2014 թ.
N 01/15.1/5439-14
գրություն
	   «Թանգարանների և Հայաս​տանի Հան​​րապետության թանգարանային ֆոնդի մասին» Հայաստանի Հանրապետու​թյան  օրենքի  լրամշակված նախագծի վերաբերյալ ՀՀ քաղաքաշինության նախարարությունն առաջարկություններ և առարկություններ չունի:

	Ընդունվել է ի գիտություն:

	ՀՀ ֆինանսների նախա​րարու​թյան
30.10. 2014 թ. 

N 01/83-2/18779-14
գրություն
	   «Թանգարանների և Հայաստանի Հանրապետության թանգարանային ֆոնդի մասին» ՀՀ օրենքի լրամշակված նախագծի վերաբերյալ դիտողություններ և առաջարկություններ չունի:
«Թանգարանների և Հայաս​տանի Հան​​րապետության թանգարանային ֆոնդի մասին»  ՀՀ օրենքի նախագծով, մասնավորապես, առաջարկվում է.

      1. կարգավորել թանգարանների ստեղծման, գործունեության, գործունեու​թյան դադարեցման և ՀՀ թանգարանային ֆոնդի ձևավորման, համալրման, հաշվառման և պահպանության հետ կապ​ված հարաբերությունները,

       2. թանգարանները ֆինանսավորել հետևյալ աղբյուրներից՝

 1) պետական թանգարանների ֆինանսավորումն իրականացնել պետական բյուջեի և ՀՀ օրենսդրությամբ չարգելված այլ միջոց​ների հաշվին, 

 2) համայնքային թանգարանների ֆինանսավորումն իրականացնել համայնքի բյու​ջեի և ՀՀ օրենսդրությամբ չարգելված այլ միջոց​ների հաշվին, 

        3. սահմանել, որ`

 1) թանգարանը ստանում է պետական ա​ջակ​ցություն՝ ՀՀ կա​ռավարու​թյան սահմանած կարգով,

 2) թանգարանների ֆինանսավորումը կարող է իրականացվել պետական, մասնավոր և ոլորտի միջազգային կազմակերպություն​ների մասնակցությամբ ստեղծ​ված հիմնադ​րամ​նե​րի կողմից:

Ելնելով վերոգրյալից և հաշվի առնելով ֆինանսավորման աղբյուրները՝ գտնում ենք, որ օրենքի նախագծի ընդու​նման ազդեցությունը ՀՀ պետական և համայնքային բյուջեների եկա​մուտների և ծախսերի վրա կունենա չեզոք ազդեցություն: 
	Ընդունվել է ի գիտություն:


	ՀՀ տարածքային կառավարման նախարարության
22.10.2014 թ.
N 03/21/5791-14
գրություն
	      1. «Թանգարանների և Հայաս​տանի Հան​​րապետության թանգարանային ֆոնդի մասին»  ՀՀ օրենքի նախագծի 10-րդ հոդվածի համաձայն՝ թանգարանը պետք է ստեղծի ֆոնդային-գնահատող հանձնաժողով, որի աշխատակարգը հաստատվում է հիմնադրի կողմից: Այս առումով առաջարկում ենք Օրենքում նախատեսել դրույթներ, որով պետական լիազոր մարմինը կմշակի ֆոնդային-գնահատող հանձնաժողովի աշխատակարգի օրինակելի ձև:

     2. Օրենքի նախագծի 13-րդ հոդվածի 2-րդ մասի 2-րդ նախադասության մեջ «համայնքի ավագանու ներկայացմամբ՝ Հայաստանի Հանրապետության կառավարության որոշմամբ» բառերը առաջարկում ենք փոխարինել «համայնքի ավագանու որոշմամբ՝ Հայաստանի Հանրապետության կառավարության համաձայնությամբ» բառերով: Նույնը վերաբերվում է 4-րդ մասին, քանի որ խոսքը գնում է համայնքային թանգարանների սեփականություն հանդիսացող առարկաների և հավաքածուների փոխանակման և դուրս գրման մասին, իսկ Հայաստանի Հանրապետության Սահմանադրության 105-րդ հոդվածի համաձայն՝ համայնքի սեփականությունը կառավարելու և տնօրինելու լիազորությունները համայնքն իրականացնում է որպես սեփական լիազորություն:

     3. Օրենքի նախագծի 22-րդ հոդվածի 1-ին մասին 1-ին կետի «առաջարկություններ են ներկայացնում» բառերը առաջարկում ենք փոխարինել «համաձայնեցման են ներկայացնում» բառերով, քանի որ եթե համայնքի թանգարանի հիմնադիրը տեղական ինքնակառավարման մարմինն է, ապա նույն թանգարանի վերակազմակերպման և դադարեցման մասին որոշում կայացնողը նույնպես պետք է լինի տեղական ինքնակառավարման մարմինը, սակայն այդ որոշումը կարող է նաև համաձայնեցվել պետական լիազոր մարմնի հետ:
	Ընդունվել է, խմբագրվել է:
Ընդունվել է, խմբագրվել է:

Ընդունվել է, խմբագրվել է:



	ՀՀ առողջապահութ-յան նախարարության

03.11.2014 թ.
ԱՄ/06.1/11557-14

գրություն

	     1. «Թանգարանների և Հայաս​տանի Հան​​րապետության թանգարանային ֆոնդի մասին»  ՀՀ օրենքի նախագծի 2-րդ հոդվածի 1-ին մասի 3-րդ կետում «մշակութային արժեք» հասկացությունը սահմանված է ոչ միայն «Մշակութային արժեքների արտահանման և ներմուծման մասին» Հայաս​տանի Հան​​րապետության օրենքով, այլև «Մշակութային օրենսդրության հիմունքների մասին» Հայաս​տանի Հան​​րապետության օրենքով:
     2. Նախագծի գլուխ 2-ի վերնագրում «տեսակները» բառը երկու անգամ է կրկնվում:

     3. Նախագծի 11-րդ հոդվածի 2-րդ մասում առաջարկվում է «կանխարգելում» բառը փոխարինել «պահպանություն» բառով:
           «Թանգարանների և Հայաս​տանի Հան​​րապետության թանգարանային ֆոնդի մասին» Հայաստանի Հանրապետու​թյան  օրենքի նախագծի ընդունումը առողջապահության բնագավառի վրա ազդեցություն չի ունենա:
	 «Մշակութային արժեք» հասկացությունը «Մշակութային արժեքների արտահանման և ներմուծման մասին» Հայաս​տանի Հան​​րապետության օրենքով է սահմանված, քանի որ այն առավել հստակ է բնութագրում «թանգարանային առարկա» հասկացությունը: 
Ընդունվել է:

Չի ընդունվել, քանի որ «կանխարգելում» նշանակում է «կոնսեր-վացում»:

	ՀՀ էկոնոմիկայի նախարարության

05.11.2014 թ. N 

01/10.2.1/6839-14
գրություն

	 «Թանգարանների և Հայաս​տանի Հան​​րապետության թանգարանային ֆոնդի մասին» Հայաստանի Հանրապետու​թյան օրենքի նախագծի (այսուհետ` Նախագիծ)` վերաբերյալ առարկություններ և առաջարկություններ չունեն:

 «Թանգարանների և Հայաստանի Հանրապետության թանգարանային ֆոնդի մասին»  Հայաստանի Հանրապետության նախագծով (այսուհետ` Նախագիծ) կարգավորվում են թանգարանների ստեղծման, գործունեության, գործունեության դադարեցման և Հայաստանի Հանրապետության թանգարանային ֆոնդի ձևավորման, համալրման, հաշվառման և պահպանության հետ կապված հարաբերությունները:
     Նախագծով կարգավորվող շրջանակները չեն առնչվում որևէ առանձին ապրանքային խմբի շուկայի հետ, ուստի և Նախագծի ընդունմամբ որևէ առանձին ապրանքային խմբի շուկայում մրցակցային դաշտի վրա ազդեցություն լինել չի կարող: 

     Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:

     «Թանգարանների և Հայաստանի Հանրապետության թանգարանային ֆոնդի մասին» Հայաստանի Հանրապետության օրենքի նախագծի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

      Գնահատման նախնական փուլում պարզ է դարձել, որ Նախագծով հստակեցվում են թանգարանների ստեղծման նպատակ​ները, ինչպես նաև ամրագրվում է թանգարանների հավատարմագրման սկզբունքը, որը հիմք կհանդիսանա պետական աջակցության տրամադրման համար և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում:
	Ընդունվել է ի գիտություն:

	ՀՀ բնապահ-պանության նախարարության
07.11.2014թ. 

N 1/01.2/12403-14 գրություն
	    «Թանգարանների և Հայաս​տանի Հան​​րապետության թանգարանային ֆոնդի մասին» Հայաստանի Հանրապետու​թյան օրենքի լրամշակված նախագծի (այսուհետ` Նախագիծ)` վերաբերյալ առարկություններ և առաջարկություններ չունեն:
      1. «Թանգարանների և Հայաս​տանի Հան​​րապետության թանգարանային ֆոնդի մասին»  Հայաստանի Հանրապետու​թյան  օրենքի  լրամշակված   նախագծի (այսուհետ` օրենք) ընդունման արդյունքում մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

      2. Օրենքի նախագծի չընդունման դեպքում շրջակա միջավայրի oբյեկտների վրա բացասական հետևանքներ չեն առաջանա:

      3. Օրենքի նախագիծը բնապահպանության ոլորտին առնչվում է մասնակիորեն, այդ ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 
     Օրենքի կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է: 

	Ընդունվել է ի գիտություն:

	ՀՀ արդարադա-տության նախարարության 14.11.2014թ. N 02/8825-14 գրություն
	    «Թանգարանների և Հայաստանի Հանրապետու-թյան թանգարանային ֆոնդի մասին» Հայաստանի Հանրապետության օրենքի լրամշակված նախագծի վերաբերյալ  

     1. Օրենքի նախագիծը (այսուհետ՝ նախագիծ) չի համապատասխանում  Հայաստանի Հանրապետության Սահմանադրությանը: Այսպես՝ 

  1)  նախագծի 7-րդ հոդվածի 9-րդ մասով  նախատեսվում է, որ թանգարանին համապատասխան կարգավիճակից զրկելու կարգը հաստատում է Հայաստանի Հանրապետության կառավարությունը, մինչդեռ թանգարանը համապատասխան կարգավիճակից կարող է զրկվել միայն օրենքով սահմանված կարգով: Այդ առումով անհրաժեշտ է նկատի ունենալ Հայաստանի Հանրապետության Սահմանադրու​թյան 83.5 հոդվածի 2-րդ կետի պահանջները, որոնց համաձայն` բացառապես Հայաստանի Հանրապետության օրենքներով են սահմանվում ֆիզիկական և իրավաբանական անձանց իրավունքների և ազատությունների սահմանափա​կումները, նրանց պարտականությունները: Նույն դիտողություն վերաբերում է նաև նախագծի 20-րդ հոդվածի 1-ին մասի 9-րդ կետին:
      Հարկ է նշել նաև նախագծի 7-րդ հոդվածի 7-րդ մասի համաձայն՝ թանգարանին տրված կարգավիճակից կարող է զրկել լիազորված պետական մարմինը՝ սույն օրենքի պահանջների խախտման դեպքում, մինչդեռ պարզ չէ, թե սույն օրենքի որ պահանջների խախտման դեպքում թանգարանին կարելի է զրկել տրված կարգավիճակից: Ելնելով վերոհիշյալից գտնում ենք, որ նախագծում պետք է հստակ սահմանվեն օրենքի պահանջների այն խախտումները, որոնց առկայության պայմաններում լիազոր պետական մարմինը կարող է թանգարանին զրկել համապատասխան կարգավիճակից: 

 2)   նախագծի 22-րդ հոդվածի 1-ին մասի 9-րդ կետն անհրաժեշտ է համապատասխանեցնել Հայաստանի Հանրապետության Սահմանադրու​թյան 107-րդ հոդվածի պահանջներին, մասնավորապես՝ հիշյալ կետից անհրաժեշտ է հանել «և Հայաստանի Հանրապետության օրենսդրությամբ սահմանված կարգով» բառերը, քանի որ տեղական ինքնակառավարման մարմինների լիազորությունները սահմանվում են օրենքով:
      2.  Նախագիծը չի համապատասխանում հավասար իրավաբանական ուժ ունեցող իրավական այլ ակտի դրույթներին: Այսպես՝

 1)  նախագծի 3-րդ հոդվածի 1-ին մասում «ֆոնդի մասին Հայաստանի Հանրապետության օրենսդրությունը» բառերն անհրաժեշտ է փոխարինել «ֆոնդի հետ կապված հարաբերությունները» բառերով՝ համապատասխանեցնելով նախագծի 1-ին հոդվածին և նկատի ունենալով «Իրավական ակտերի մասին» ՀՀ օրենքի 9-րդ հոդվածի պահանջները:
     3. Նախագծում իրավական այլ ակտերի նորմերի անհարկի կրկնություններ առկա չեն: 

     4.   Նախագծում անհրաժեշտ բոլոր հարցերը կարգավորված են: 

     5.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
    6.   Նախագծում առկա են հստակեցման և խմբագրման կարիք ունեցող դրույթներ: Այսպես՝ 

  1)  նախագծի 4-րդ հոդվածի 1-ին մասով  նախատեսվում է թանգարանների գործունեության և Հայաստանի Հանրապետության թանգարանային ֆոնդի նկատմամբ հսկողության վերաբերյալ դրույթներ, մինչդեռ հսկողություն կարող է իրականացվել միայն պետական թանգարանների նկատմամբ՝ համաձայն նախագծի 21-րդ հոդվածի 1-ին մասի: 

 2)    նախագծի 7-րդ հոդվածի 3-րդ մասից պարզ չէ, թե ինչ իրավական ակտով է սահմանվում վկայականի ձևը: 

     Նույն հոդվածի 4-րդ մասի 2-րդ կետում անհրաժեշտ է հստակեցնել, թե ինչ «համապատասխան պայմանների» մասին է խոսքը, իսկ 3-րդ կետից պարզ չէ, թե որոնք են «համապատասխան մասնագետները» և ինչ պահանջների նրանք պետք է համապատասխանեն: 
  3)    նախագծի 13-րդ հոդվածի 2-րդ մասից պարզ չէ, թե ում կողմից է իրականացվում մշակութա​բանական և արվեստաբանական անկախ փոր​ձաքննությունը:

     Նույն հոդվածի 3-րդ մասում «առարկային կամ հավաքածուին» բառերն անհրաժեշտ է փոխարինել «առարկան կամ հավաքածուն» բառերով, իսկ 5-րդ մասում «գրանցված» բառն անհրաժեշտ է փոխարինել «հաշվառման» բառով, քանի որ խոսքը ոչ թե գրանցման, այլ հաշվառման մասին է: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 36-րդ հոդվածի պահանջները:  

     Նույն հոդվածի 7-րդ մասով սահմանվում է, որ ՀՀ թանգարանային ֆոնդում ընդգրկված այլ թանգարանի թանգարանային առարկաները և հավաքածուները կարող են օտարվել՝ այդ մասին 60 օր առաջ գրավոր տեղեկացնելով պետական լիազորված մարմնին, մինչդեռ չեն հստակեցվում այն դեպքերը, երբ վերոհիշյալ առարկաներն ու հավաքածուները օտարվում են առանց գրավոր տեղեկացման և ինչ իրավական հետևանքներ են առաջանում այդ դեպքում: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 45-րդ հոդվածի 3-դ մասի պահանջները:

 4)    նախագծի 20-րդ հոդվածի 1-ին մասի 2-րդ կետն անհրաժեշտ է շարադրել հետևյալ խմբագրությամբ. «2) կարգավորում է պետական թանգարանների ստեղծման, վերակազմակերպման և գործունեության դադարեցման հետ կապված հարաբերությունները.»: Հիշյալ առաջարկությունը բխում է «Իրավական ակտերի մասին» ՀՀ օրենքի 36-րդ հոդվածի պահանջներից:

 5)    նախագծի 21-րդ հոդվածի 1-ին մասի 14-րդ կետում, 22-րդ հոդվածի 1-ին մասի 7-րդ կետում և 25-րդ հոդվածի 1-ին մասի 7-րդ կետում խոսք է գնում պետական և համայնքային թանգարանային աշխատողների ատեստավորման կարգի հաստատման և ատեստավորման իրականացման մասին, մինչդեռ չի հստակեցվում, թե ինչ իրավական ակտով պետք է հաստատվի հիշյալ կարգը:    

 6)    նախագծի 21-րդ հոդվածի 1-ին մասի 3-րդ կետից պարզ չէ, թե լիազորված պետական մարմինը ինչ կարգով է համաձայնություն տալիս հիմնական ցուցադրության գեղարվեստական նախագծերին: 

  7) նախագծի 22-րդ հոդվածի 1-ին մասի 2-րդ կետում անհրաժեշտ է հստակեցնել, թե ինչ կարգով է իրականացվում համայնքային թանգարանների վերակազմակերպման և դադարեցման համաձայնեցումը լիազորված պետական մարմնի հետ:

 8) նախագծի 25-րդ հոդվածի 1-ին մասի 8-րդ կետում «մատուցել» բառն անհրաժեշտ է փոխարինել «իրականացնել» բառով: Նույն կետից անհրաժեշտ է հանել «այլ» բառը: Հիշյալ առաջարկությունը բխում է «Իրավական ակտերի մասին» ՀՀ օրենքի 36-րդ հոդվածի պահանջներից:     

     7. Օրենսդրական տեխնիկայի կանոնները մասամբ պահպանված չեն: Այսպես՝                                              
 1)  նախագծի 24-րդ հոդվածի 1-ին մասից բացակայում է 3-րդ կետը: Այդ առումով առաջարկում ենք վերանայել հիշյալ մասի կետերի համարակալումը` նկատի ունենալով «Իրավական ակտերի մասին» ՀՀ օրենքի 41-րդ հոդվածի պահանջները:

      8.  Նախագիծն անհրաժեշտ է համապա​տասխանեցնել սույն եզրակացության 1-ին, 2-րդ, 6-րդ և 7-րդ կետերին: 

	Ընդունվել է, խմբագրվել է:

Ընդունվել է, խմբագրվել է:

Ընդունվել է, խմբագրվել է:

Ընդունվել է, խմբագրվել է:

Ընդունվել է, խմբագրվել է:

Օրենքի նախագծի 20-րդ հոդվածի 1-ին մասի 9-րդ կետով նախատեսվում է, որ վկայականի ձևը հաստատում է ՀՀ կառավարությունը: 

Ընդունվել է, խմբագրվել է:

Ընդունվել է, խմբագրվել է:

Ընդունվել է, խմբագրվել է:

Ընդունվել է, խմբագրվել է:

Ընդունվել է, խմբագրվել է:

Ընդունվել է, խմբագրվել է:

Ընդունվել է, խմբագրվել է:

Ընդունվել է, խմբագրվել է:

Ընդունվել է, խմբագրվել է:

Ընդունվել է, խմբագրվել է:



	Երևանի քաղաքապետա-րան

20.11.2014 թ.

 N 02/13-68846հ
ՀՀ աշխատանքի և սոցիալական հարցերի նախարարություն

 11.11.2014 թ.

 N  ԱՊ/ 9115-14 

	«Թանգարանների և Հայաստանի Հանրապետու-թյան թանգարանային ֆոնդի մասին» Հայաստանի Հանրապետության օրենքի լրամշակված նախագծի վերաբերյալ առաջարկվում է նախագծի 3-րդ գլխի, 13-րդ հոդվածի,3-րդ կետի, 2-րդ ենթակետը հանել

«Թանգարանների և Հայաս​տանի Հան​​րապետության թանգարանային ֆոնդի մասին»  Հայաստանի Հանրապետության օրենքի նախագիծը՝ հայտնում եմ, որ ներկայացված նախագծի վերաբերյալ առաջարկություններ չունենք:
	Չի ընդունվել, քանի որ դատարանի կողմից կայացրած որոշումը պարտադիր կատարման ենթակա է:
Ընդունվել է ի գիտություն

